
A2r 

 Dem Frommen 
Ehrenveſten vnd Wey= 
ſen/ Herren Caſpar 
Nuͤrenber= 
ger/ 
Wie auch 
Der Edlen vnnd 
Tugendtreychen Frawen 
Fraw Anna Maria Nuͤren= 
bergerin/ einer gebornen 
Eſcherin / 
Wünſchen ich ʒuͦ 
jrem Ehelichen angehnden 
Staht von Gott durch Chri= 
ſtum/ ʒeytliche vnd ewi= 
ge Wolfart. 
                                    A ij 

 EJn Herrlich Liecht freündtli= 
cher lieber Herr Schwager/ hat 
den Heyden geleuchtet/ iſt aber 
geweſen ein Liecht allein einer 
hohen Vernunfft/ vnd weyter ſich nicht. 
erſtreckt / als auff die Ehrbarkeit eines 
Burgerlichen/ vnd deß halben nur deß  
ʒeytlichen Lebens. Jn Goͤttlichen ſa= 
chen aber / haben ſie mehr Himmeli= 
ſchen glantʒes nicht genieſſen moͤgen /  
als ein Wandersman bey finfterer 
Nacht hat/ von einem hellen/ aber auff 
der ſtett verſchwindenden Waͤtterleich.  
Derhalben ich auch diſe Lehren Plu- 
tarchi nit der meinung verteuͤtſchet/ vil 
weniger dieſelbigen euch beyden/ Chri- 
ſtenlichen Eheleuthen / ʒugeſchickt / 
daß jhr hieranß etwas lernen / oder nit 
vil mehr auß dem hellſcheynenden vnd 
vollkomnen Liecht Goͤttlichen Worts 
allbereit erlernet habind/ ſonder eins= 
theyls vnd ewerthalben/ daß jhr hiebet 
ſaͤhind wie hochfleyſſig von allen ʒey= 
ten hero/ alle nationen geſehen hab ind 
auff Mittel vnd anleitung/ die Eheli= 
che Beywohnung lieblich ʒumachen / 
vnd mit jhren kuͤnſten ſo weyt kom̃en / 
ſo auch wir nit wenig nutʒes vnd frew= 
den darauß haben koͤnnen. Anders= 
                                                          theyls 

 theils vnd meinethalben/ weil mir nicht 
verborgen/ daß vil auß ewer beyderſeits 
verwandten/ ewere newe hochʒeytliche 
beywohnung verehren werdẽ mit ehren 
geſchencken / nach jrem von Gott geſaͤg= 
netem ʒeytlichen vermoͤgen/ vnd deßwe= 
gen mir gleychs ʒethuͦn gebüren woͤl= 
en. Verhoffen nun es werde diß gering  
ʒů ewerem/ als hochverſtendigen Vr= 
theileren ſolicher ſachen: freundtlichem 
gefallen langen moͤgen. Gott ein Gott 
vnnd Stiffter deß Heiligen Ehelichen 
Stahts / gieſſe vber euch/ nach gnaden 
ſeinen ʒeytlichen vnd geiſtlichen ſaͤgen/ 
   durch Chriſtum / Jn dem vnſer 
      thuͦn geheiliget iſt. Datum 
                 Martini Anno 
                         1604. 
                                       E. G. Schwager Hans 
                                              Jacob Breitinger. 
                                                            A iij 
 
 

 

 
 

 


